
Sesungguhnya
pada diri Rasulullah
itu ada suri teladan
yang baik bagimu

(Al-Ahzab: 21)

Rasul yang Dirindui : Menghayati Kelahiran
Nabi Muhammad £

oleh : Masliyana Ismail - Penolong Pendaftar Kanan (HEI)

Kelahiran Nabi Muhammad SAW merupakan salah satu peristiwa yang paling
agung dalam sejarah umat Islam. Baginda SAW dilahirkan di Kota Mekah
dalam kalangan kaum Quraisy. Kelahiran Baginda SAW bukan sekadar
membawa perubahan kepada masyarakat Arab, bahkan menjadi permulaan
kepada penyebaran agama Islam ke seluruh pelosok dunia. Baginda SAW
merupakan nabi dan rasul terakhir yang diutuskan oleh Allah SWT untuk
membimbing manusia ke jalan yang benar.

Antara keistimewaan Nabi Muhammad SAW ialah baginda merupakan insan
pilihan Allah SWT yang diutuskan sebagai rahmat kepada seluruh alam. Allah
SWT berfirman dalam Surah al-Anbiya’, ayat 107

“Dan . tiadalah Kami mengutuskan engkau (wahai Muhammad),
melainkan untuk menjadi rahmat bagi sekalian alam.”

Kehadiran Rasulullah SAW membawa
rahmat bukan sahaja kepada umat
Islam, tetapi juga kepada seluruh
manusia. Baginda mengajar manusia
tentang tauhid, keadilan, kasih sayang,
persaudaraan dan akhlak yang mulia.
Selain itu, “Nabi Muhammad SAW
mempunyai- kedudukan yang sangat
istimewa di sisi-Allah SWT. Dalam
sebuah hadis sahih, Rasulullah SAW
bersabda:

“Aku adalah penghulu anak Adam
pada hari kiamat, orang pertama
yang kuburnya terbelah, orang
pertama yang memberi syafaat dan
orang pertama yang syafaatnya

diterima.”
(Hadis Riwayat Muslim)

Jabal An- Nur, Makkah Mukarramah

Hadis ini menunjukkan kemuliaan dan
keistimewaan Rasulullah SAW
sebagai nabi terakhir serta penghulu
sekalian manusia pada hari kiamat.

Kelahiran Nabi Muhammad SAW juga berlaku dalam keadaan masyarakat Arab
ketika itu dipenuhi dengan pelbagai amalan jahiliyyah. Penyembahan berhala,
peperangan antara kabilah, penindasan terhadap golongan lemah dan
keruntuhan akhlak merupakan antara masalah yang berlaku. Baginda
kemudiannya membawa ajaran Islam yang mengubah kehidupan masyarakat
tersebut daripada kejahilan kepada keimanan dan daripada perpecahan
kepada persaudaraan.

Keistimewaan Rasulullah SAW turut terserlah melalui akhlak baginda. Allah SWT
memuji akhlak Rasulullah SAW dalam Surah al-Qalam, ayat 4:

“Dan sesungguhnya engkau benar-benar mempunyai akhlak yang agung.”

Perkara ini turut disokong oleh hadis yang diriwayatkan daripada Abu Hurairah
r.a, bahawa Rasulullah SAW bersabda:

“Sesungguhnya aku diutuskan untuk menyempurnakan kemuliaan akhlak.”
(Riwayat al-Bukhari dalam al-Adab al-Mufrad dan Ahmad)

Hadis ini menunjukkan bahawa antara tujuan utama Allah mengutuskan
Rasulullah SAW ialah untuk membentuk manusia yang mempunyai akhlak
terpuji.- Oleh itu, kecintaan kepada Baginda hendaklah dibuktikan dengan
mencontohi akhlak baginda dalam kehidupan seharian.

Di  samping itu, Rasulullah SAW sangat
menyayangi umatnya. Baginda sentiasa
mengambil berat tentang keadaan umat dan
berusaha menyampaikan petunjuk Allah SWT
kepada mereka. Allah SWT menggambarkan sifat
kasih sayang Rasulullah SAW dalam Surah al-
Taubah, ayat 128:

1

Sesungguhnya telah datang kepada kamu
seorang Rasul dari golongan kamu sendiri, (Nabi
Muhammad SAW), terasa berat olehnya
penderitaan yang kamu alami, Dia sangat
menginginkan (keimanan dan
keselamatan)bagimu,sanagt belas dan
_penyanyang kepada orang yang beriman.

Ayat ini jelas menunjukkan betapa
Rasulullah SAW sangat peduli dan
mengambil berat kepada seluruh
umatnya dan sentiasa menginginkan
yang terbaik buat kita. Justeru itu, kita
hendaklah sentiasa menanam rasa
cinta dan rindu kepada Baginda SAW
sepertimana yang ada dinukilkan
dalam sebuah hadis. Sesungguhnya
Rasulullah SAW bersabda:

“Tidak sempurna iman seseorang
daripada kamu sehingga aku lebih

dicintainya daripada bapanya,
anaknya dan seluruh manusia.” Qubah Hijau, terletak atas makam Nabi &g

(Riwayat al-Bukhari dan Muslim)

Hadis ini mengingatkan kita bahawa
mencintal Rasulullah SAW merupakan
sebahagian daripada kesempurnaan
iman. Namun, cinta kepada baginda
bukan hanya melalui ucapan dan
sambutan semata-mata. Sebaliknya, ia
perlu diterjemahkan dengan mengikuti
sunnah, ~mengamalkan ajaran Islam,
memperbanyakkan selawat dan
mencontohi akhlak baginda.

Kedudukan Makan Nabi
Kesimpulannya, kelahiran Nabi Muhammad SAW merupakan satu nikmat yang
sangat besar kepada seluruh umat manusia. Baginda membawa cahaya Islam,
menyempurnakan akhlak manusia dan menjadi contoh terbaik dalam
kehidupan. Sebagai umat baginda, kita hendaklah sentiasa mengenang jasa
Rasulullah SAW dengan mempelajari sirahnya, memperbanyakkan selawat,
mencintal sunnahnya dan mengamalkan akhlak mulia yang diajarkan oleh
baginda. Sesungguhnya, kecintaan kepada Rasulullah SAW yang sebenar dapat
dilihat melalui sejauh mana kita mengikuti ajaran dan teladan yang telah
ditinggalkan oleh baginda.



PERILAKU SEORANG MUSLIM

KETIKA DI PERANTAUAN

oleh : Muhamad ‘Adli Ibrahim - Pegawai Eksekutif HEI

Panduan dan Pedoman Berperilaku Warga UiTM (Staf & Pelajar)

Menuntut ilmu mahupun berkhidmat
di bumi perantauan merupakan satu
bentuk perjuangan (jihad) yang sangat
mulia. Bagi warga Universiti Teknologi
MARA (UiTM) sama ada pelajar yang
meninggalkan kampung halaman demi
segulung ijazah, mahupun staf yang
bertugas: jauh dari sanak saudara
suasana perantauan menuntut
ketahanan fizikal, mental, dan yang
paling utama, keteguhan iman.
Perantauan membawa kebebasan dan
persekitaran baharu. Tanpa
pengawasan keluarga, risiko
terpengaruh dengan fikiran, akhlak,
dan budaya yang menyimpang adalah
sangat  tinggi. Justeru, artikel ini
menyediakan panduan berteraskan
dalil syarak bagi memastikan setiap
warga UITM sentiasa berada di atas
landasan yang betul.

N

1. Membetulkan Niat dan Bergantung Sebulat-bulatnya Kepada Allah
Langkah pertama seorang musafir adalah membetulkan niat. Pelajar yang
menuntut Ilmu dan staf yang bekerja mencari rezeki halal dikira sedang

berada di jalan Allah.

Dalil syarak daripada Rasulullah &% :
"Barang siapa yang keluar untuk menuntut ilmu, maka dia berada di jalan

Allah sehinggalah dia kembali."
(Hadis Riwayat at-Tirmidzi)

o Aplikasi di Kampus : Niatkan setiap kuliah, tugasan, dan tugas hakiki di
pejabat sebagai ibadah. Kebergantungan yang tinggi kepada Allah akan
membina ketahanan jiwa apabila berdepan tekanan akademik atau
kerjaya.

2. Memelihara Solat dan Berpegang Teguh Kepada Syariat

Solat adalah benteng terkuat yang mencegah seseorang daripada
perbuatan keji dan mungkar. #
Allah SWT berfirman :

"‘Bacalah apa yang telah diwahyukan kepadamu, iaitu Al-Kitab (Al-Quran)
dan dirikanlah solat. Sesungguhnya solat itu mencegah daripada perbuatan
yang keji dan mungkar.”

(Surah Al-'Ankabut: 45)
o Aplikasi di Kampus : Jangan biarkan kesibukan kuliah atau bebanan kerja
menyebabkan solat terabai. Manfaatkan pusat Islam, masjid, dan surau di
fakulti atau kolej kediaman untuk melazimkan solat berjemaah.

3. Benteng Diri Daripada Pengaruh
Fikiran, Akhlak, dan Budaya Negatif

Di perantauan, pertembungan budaya,
pemikiran liberal/hedonisme, dan
pergaulan  bebas kerap menguiji
benteng diri. -lerdapat tiga langkah
utama  untuk  mengelakkan  diri
daripada terpengaruh :

A) Memilih Sahabat dan Persekitaran yang Soleh
Rakan sebaya dan rakan sekerja di perantauan ialah ‘keluarga baharu’

yang memberi pengaruh paling besar terhadap corak fikiran dan tingkah
laku.

Rasulullah #£ bersabda:

"Seseorang itu berada di atas agama (perilaku) sahabatnya, maka
hendaklah salah seorang daripada kamu melihat siapa yang dia jadikan
sahabat.”

(Hadis Riwayat Abu Daud & at-Tirmidzi)

e Pedoman : Cari sahabat yang sentiasa mengingatkan kepada solat,

mengajak ke majlis ilmu, dan menegur secara hikmah jika kita mula

terleka. Elakkan bergaul rapat dengan kumpulan yang mempromosikan
gaya hidup bebas tanpa batasan.

B) Menjaga Al-Haya' (Sifat Malu) dan Pandangan

Kebebasan di perantauan sering kali menggugat sifat malu dan batasan
pergaulan (muamalat).

Rasulullah #£ bersabda:

"Malu itu tidak datang melainkan dengan membawa kebaikan.”
(Hadis Riwayat al-Bukhari & Muslim)
« Pedoman : Pelihara adab pergaulan antara lelaki dan perempuan sama
ada dalam perbincangan akademik, persatuan, mahupun urusan kerja.

Malu untuk melakukan maksiat adalah perisai paling berkesan apabila
berada jauh dari pandangan ibu bapa.

C) Menapis Pemikiran dan Budaya Luar dengan [Imu Syarak

Tidak semua pemikiran atau trend semasa di perantauan sesuai dengan
jati diri seorang muslim. Setiap warga UiTM perlu mempunyai daya saring
(tabayyun) yang kuat.

Allah SWT berfirman :

"Wahai orang-orang yang beriman! Jika datang kepada kamu seorang fasik

membawa sesuatu berita, maka selidikilah (kebenarannya)...”
(Surah Al-Hujurat : 6)

 Pedoman: Mantapkan kefahaman Islam asas melalui kuliah agama atau
pengajian secara tadabbur. Jangan mudah terpengaruh dengan ideologi

yang bertentangan dengan Ahli Sunnah Wal Jamaah ‘atau budaya
hedonisme yang merosakkan moral.

4. Menjaga Amanah dan Integriti

Sama ada sebagai pelajar yang memegang amanah ibu bapa atau staf yang

memegang amanah perkhidmatan, nilai integriti tidak boleh dikompromi.
Rasulullah #£2 bersabda :

"Tidak ada iman bagi orang yang tidak memegang amanah, dan tidak ada
agama bagi orang yang tidak menepati janji."
(Hadis Riwayat Ahmad)
o Untuk Pelajar : Jauhi perbuatan plagiat, menipu dalam peperiksaan, dan
membuang masa dengan perkara yang tidak berfaedah.
e Untuk Staf : Amalkan nilai ihsan dalam menjalankan tugas, mesra
perkhidmatan, dan elakkan salah guna kuasa atau ketidakjujuran dalam
kerja.

5. Menghormati Adat dan Komuniti Setempat

Kampus-kampus UiTM tersebar di seluruh negara dengan keunikan budaya
dan masyarakat tempatan yang pelbagai.

Rasulullah £ bersabda :

"‘Bukanlah daripada golongan kami orang yang tidak menghormati orang
yang lebih tua dalam kalangan kami dan tidak menyayangi orang yang
lebih muda...”

(Hadis Riwayat at-Tirmidzi)

o Aplikasi: Jagalah adab bermasyarakat sama ada di dalam kolej kediaman

mahupun di kawasan perumahan sewa. Sentiasa bersikap rendah diri,

memelihara kebersihan, dan menjadi jiran yang membawa ketenangan
kepada komuniti setempat.

Perantauan di bumi UiTM bukan sekadar perjalanan akademik atau kerjaya,
tetapli 1a adalah madrasah pembentukan sahsiah diri. Apabila kita menjaga
hubungan dengan Allah dan berpegang teguh kepada syariat-Nya, Allah
SWT pasti akan memelihara fikiran, akhlak, dan langkah kita daripada
sebarang anasir yang tidak sepatutnya, seterusnya mengurniakan kejayaan
yang diiringi keberkatan.



KEISTIMEWAAN

UMMAT NABI

MUHAMMAD &

oleh : Mohd Sairin bin Sarlan - Pembantu Tadbir HEI

Bulan Rabiul Awwal hadir mengingatkan kita kelahiran sosok tubuh mahluk yang

paling mulia di sisi Allah SWT, iaitu bagind

a Nabi Muhammad SAW. Begitunya

agung Rasulullah sehinggakan Allah SWT memuliakan hambanya yang menjadi

umat Nabi Muhammad SAW. Beruntungnya
kita dilahirkan menjadi umat akhir zaman
yang dirindui oleh nabi yang telah
dibangga-banggakan dihadapan para
sahabatnya RA. Ya kitalah ikhwan yang nabi

rindui, kitalah umat yang istimewa.
Keistimewaan umat Nabi Muhammad

terlalu banyak sehinggakan berjilid-jilid
telah dibukukan dan diterjemahkan bahkan
dapat menjadi panduan kepada kita untuk
beramal agar ia menjadi amalan yang
berguna di negeri akhirat kelak.

Ada beberapa keistimewaan umat
Nabi Muhamad &£ yang alfakir pilih

untuk dikongsikan kepada
pembaca sebagai manfaat
bersama dan menjadi pedoman
dalam beramal.

Antaranya CINUIEETD umat

Muhammad £ ialah Kemuliaan
sedekah dan kelebihan bersedekah.
Amalan bersedekah menambahkan
umur disamping menghilangkan
sehina — hina dan seburuk - buruk
akhlak. Dalam masa yang sama
bersedekah  juga memelihara
seseorang itu daripada kefakiran.

Yang dimaksudkan dengan bertambah umur ini ialah keberkatan pada
umurnya. Justeru segenap usianya dipenuhi dengan melakukan perkara
kebaikan walaupun umurnya pendek berbeza dengan seseorang yang
diberikan umur yang panjang tetapi tidak diisikan dengan amalan kebaikan.
Ketahuilah bahawa bersedekah itu menambahkan dan memberi keberkatan
harta selain mencegahnya dari binasa.

Keistimewaan umat Muhammad #£% antara yang lain pula ialah Allah
berselawat kepada hambaNya umat Muhammad &%. Ada sebuah dalil yang
menyebut bahawa, Allah akan berselawat sebanyak sepuluh kali buat tiap
satu selawat yang diucapkan oleh hambaNya.

Maksud: “Barangsiapa yang berselawat kepada aku sekali, maka Allah akan
berselawat kepadanya sepuluh kali.” (Hadis Riwayat Muslim)

Erti selawat di sini ialah Allah melimpahkan rahmat ke atas hamba yang
sentiasa membasahi lidahnya dengan selawat ke atas Baginda SAW.

Rahmat yang dimaksudkan di sini juga adalah dalam bentuk pahala serta
kasih sayang Allah kepada hambaNya.

Selawat itu menenangkan hati dan menghilangkan rasa dukacita. Selawat itu
pintu makbulnya doa dan juga selawat itu mengundang syafaat.

Nabi Muhammad £% mengenali kita dengan banyaknya selawat yang dibaca
oleh umatnya sewaktu kita mendekati telaga baginda. Justeru itu marilah
perbanyakkanlah berselawat agar Nabi #: sentiasa mengenali dan
dirindukan baginda. Wallahua'alam

UNIT HAL EHWAL ISLAM

SEREMBAN

ologi MARA (UiTMm) -

Unit Hal Ehwal Islam (UHEI) UiTM Cawangan Negeri Sembilan,
bertanggungjawab merancang, melaksana, menyelia serta
memantau segala program dan aktiviti kerohanian dan keagamaan
di UiTM Cawangan Negeri Sembilan, khususnya di UiTM Kampus
Rembau selaras dengan aliran Ahli Sunnah Wal Jamaah, disamping
menjalankan aktiviti kebajikan kepada warga UiTM dan masyarakat.

	“Sesungguhnya aku diutuskan untuk menyempurnakan kemuliaan akhlak.”
	(Riwayat al-Bukhari dalam al-Adab al-Mufrad dan Ahmad)
	Hadis ini menunjukkan bahawa antara tujuan utama Allah mengutuskan Rasulullah SAW ialah untuk membentuk manusia yang mempunyai akhlak terpuji. Oleh itu, kecintaan kepada Baginda hendaklah dibuktikan dengan mencontohi akhlak baginda dalam kehidupan seharian.
	Di samping itu, Rasulullah SAW sangat menyayangi umatnya. Baginda sentiasa mengambil berat tentang keadaan umat dan berusaha menyampaikan petunjuk Allah SWT kepada mereka. Allah SWT menggambarkan sifat kasih sayang Rasulullah SAW dalam Surah al-Taubah, ayat 128:
	“ Sesungguhnya telah datang kepada kamu seorang Rasul dari golongan kamu sendiri, (Nabi Muhammad SAW), terasa berat olehnya penderitaan yang kamu alami, Dia sangat menginginkan (keimanan dan keselamatan)bagimu,sanagt belas dan penyanyang kepada orang yang beriman.
	Ayat ini jelas menunjukkan betapa Rasulullah SAW sangat peduli dan mengambil berat kepada seluruh umatnya dan sentiasa menginginkan yang terbaik buat kita. Justeru itu, kita hendaklah sentiasa menanam rasa cinta dan rindu kepada Baginda SAW sepertimana yang ada dinukilkan dalam sebuah hadis. Sesungguhnya Rasulullah SAW bersabda:
	“Tidak sempurna iman seseorang daripada kamu sehingga aku lebih dicintainya daripada bapanya, anaknya dan seluruh manusia.”
	(Riwayat al-Bukhari dan Muslim)
	Hadis ini mengingatkan kita bahawa mencintai Rasulullah SAW merupakan sebahagian daripada kesempurnaan iman. Namun, cinta kepada baginda bukan hanya melalui ucapan dan sambutan semata-mata. Sebaliknya, ia perlu diterjemahkan dengan mengikuti sunnah, mengamalkan ajaran Islam, memperbanyakkan selawat dan mencontohi akhlak baginda.
	Kesimpulannya, kelahiran Nabi Muhammad SAW merupakan satu nikmat yang sangat besar kepada seluruh umat manusia. Baginda membawa cahaya Islam, menyempurnakan akhlak manusia dan menjadi contoh terbaik dalam kehidupan. Sebagai umat baginda, kita hendaklah sentiasa mengenang jasa Rasulullah SAW dengan mempelajari sirahnya, memperbanyakkan selawat, mencintai sunnahnya dan mengamalkan akhlak mulia yang diajarkan oleh baginda. Sesungguhnya, kecintaan kepada Rasulullah SAW yang sebenar dapat dilihat melalui sejauh mana kita mengikuti ajaran dan teladan yang telah ditinggalkan oleh baginda.

